
   Мунчине ĕнтĕ хутнă...

   Сăвар Эртиван | Сăвă

   Мунчине ĕнтĕ хутнă,

кил çаплах тем кĕтет.

Парне тутăрĕ уртнă

эпи карчăк çитет.



…Çулçăсем вĕлтĕр-вĕлтĕр,

йывăçсем улача.

Хĕле хирĕç вăл килтĕр

çĕн çеçке пек ача!

Сăпкара пит чипер те,

урамра- шартлама.

Пурнăç хăй кăшт систертĕр,

çăмăл мар пурăнма…



Карăнать татăлсассăн

çут тĕнче.

Шăп

тăрать.

Карăнать, карăнать тĕнĕлне авассăн, –

Ах!

Çĕнĕ чун макăрать.

  